
PARAÑOS
Comunidade titular: Parroquia de Santa María de Paraños (Covelo)
Forma xurídica: MVMC
Superficie: 362 ha
N.º de comuneiras/os: 67 (37 mulleres, 30 homes)
N.º mulleres no órgano de goberno: 4 (de 7)

Oliveiras autóctonas  
no Monte da Grifa

Fervenza no río Azal, afluente do Xabriña, nas fragas das Millariñas

Síntese histórica

Paraños formou parte desde 
a Idade Media e até a fin do 
Antigo Réxime do couto de Co-
velo, baixo o señorío da Casa 
de Amarante. Foron frecuentes 
os preitos entre as distintas pa-
rroquias polo aproveitamento 
dos montes, como ilustra un 
auto de 1678 relativo a un li-
tixio entre Paraños e Covelo. 
Un deslinde municipal de 1940 
fixo que boa parte dos terreos 
da comunidade fosen situados 
dentro do Concello de Mon-
dariz. Nesta mesma época, 
os bens veciñais son postos á 

disposición do Patrimonio Fo-
restal do Estado, que realiza 
as primeiras plantacións de 
piñeiro en 1944. A propiedade 
do monte non se recupera até 
1979, aínda que inicialmente 
apenas se clasifican 220 ha, 
debendo agardar até 1997 
para que se recoñezan os lin-
des históricos. Desde 1998, a 
comunidade vén traballando 
para recuperar a diversida-
de forestal logo de herdar un 
monte dominado polas plan-
tacións de piñeiro.

Moa e adella do muíño 
de Paquito

Interior do muíño da 
Ponte, no Roupeiro

Lagarada no lagar da 
cera do Tío Bernardo

CONTEXTO

Situación

Os montes de Paraños es-
tán ao suroeste do macizo 
de Fontefría, marcando o fin 
das serras do Suído, Faro de 
Avión e Paradanta e da dorsal 
galega. No extremo sur linda 
coas parroquias de Mourisca-
dos e A Franqueira nos Seixos 
Albos. O monte circunda os 10 
núcleos de poboación da pa-
rroquia titular, estando hoxe 
dividido en seis pacelas princi-
pais (A Peroxa, Picoto, Parada, 
As Medelas, O Quinteiro e As 
Pereiriñas). A parroquia está 
atravesada polo río Xabriña, 
que se une ao Tea en Monda-
riz-Balneario. As súas altitudes 
varían entre os 340 e os 755 m, 
sendo O Alto da Portela o seu 
punto máis alto. A parroquia 
encóntrase a 13 km de Pon-
teareas, a 40 km de Vigo e a 
5 km da cabeceira municipal 
de Covelo.



VALORES DE  
CONSERVACIÓN
O río Xabriña forma parte da 
Zona de Especial Conserva-
ción (ZEC) do río Tea, se ben 
a delimitación deste espazo 
comeza xusto despois do seu 
paso pola parroquia (a uns 400 
m do monte veciñal). O val do 
Xabriña conserva boas mostras 
de bosques de ribeira (91E0*), 
mentres que a comunidade vén 
traballando para recuperar car-
balleiras (9230) e bidueiriais en 
zonas do monte previamente 
dominadas polo piñeiro como 
nas Medelas, Parada, Susana, 
Visperia, Sichós ou A Grifa. Es-
tes hábitats presentan unha 
elevada diversidade de espe-
cies, detacando a represen-
tación de quirópteros como o 
morcego pequeno de ferradura 
(Rhinolophus hipposideros), o 
morcego grande de ferradura 
(Rhinolophus ferrumequinum) 
ou o morcego rateiro grande 
(Myotis myotis); anfibios como 
a píntega rabilonga (Chioglos-

Bosques do Xilimouro, na Peroxa, atravesados polo roteiro ‘Marmurios entre sombras’

 Levada en Portaseixas, ao paso da Ruta do Xabriña

sa lusitanica), a ra patilonga 
(Rana iberica), a ra común (Pe-
lophylax perezi) e a ra verde 
(Rana perezi); e aves como 
a rula común (Streptopelia 
turtur), o paspallás (Coturnix 
coturnix), o cuco (Cuculus 
canorus), o xílgaro (Carduelis 
carduelis) e o verderolo común 
(Carduelis chloris).

Os montes de Paraños son 
atravesados polo histórico 
camiño da Verea, un itinerario 
medieval que unía as terras do 
Condado co Ribeiro, e polo ca-
miño da Franqueira, que atra-
vesa o monte da Peroxa e está 
asociado á romaría da Fran-
queira, de moi antiga tradición. 
Paraños conserva unha rica 
tradición de ceraría asociada 
á apicultura local. En relación 
ao patrimonio arqueolóxico, 
destacan as mámoas do mon-
te de Picoto e a mámoa do 
Coto do Miradoiro, así como 
os xacementos calcolíticos de 
Gorgullón e da Rega de Alfil, 
no monte das Medelas.



Faia no parque botánico da Fraga do Rei

BOAS PRÁCTICAS
A comunidade como entidade 
de custodia

En 2019, a comunidade acordou 
converterse en entidade de cus-
todia do territorio para promo-
ver a conservación dos terreos 
arredor do río Xabriña e crear 
unha faixa de protección do bos-
que de ribeira, por tratarse dos 
de maior interese ambiental da 
parroquia. A maior parte destes 
terreos son de propiedade indi-
vidual, e non veciñal, polo que se 
negociaron acordos de custodia 
cos titulares polos que a comu-
nidade se comprometeu a con-
servar e restaurar os bosques 
autóctonos, a eliminar especies 
invasoras e a tomar medidas 
para a prevención de incendios.
Trátase de acordos de 10 anos 
(prorrogábeis automaticamen-
te) que non afectan á titularida-
de dos terreos, que continúa na 
man das propietarias orixinais. 
Até o momento, a comunidade 
rexistrou 12 proxectos de custo-
dia no VI Inventario estatal de 
iniciativas de custodia do terri-
torio que xestiona a Plataforma 
de Custodia do Territorio da Fun-
dación Biodiversidad.

cerdeiras; e na zona leste es-
pecies características das zo-
nas mediterráneas da Galiza, 
como a aciñeira e a sobreira. 
Tamén se introduciu vexeta-
ción herbácea característica 
de cada comunidade.

Posta en valor do patrimo-
nio natural e etnográfico

A comunidade desenvolve va-
rias iniciativas de valorización 
do patrimonio natural e etno-
gráfico da parroquia. Entre 
elas está a creación da “Ruta 

Visita do CIFP A Granxa ao parque botánico da Fraga do Rei-As Medelas

Parque botánico da Fraga do Rei

En 2017 a comunidade decidiu 
crear un arboreto aberto ao pú-
blico nunha superficie dunhas 5 
ha do monte das Medelas con 
fins de educación e divulgación 
ambiental. A parcela dividiu-
se en 28 zonas, recreando en 
cada unha delas os principais 
bosques autóctonos galegos, 
ademais dunha representación 
dalgunhas das formacións bos-
cosas dos sistemas montaño-
sos da península ibérica e ou-
tras zonas europeas. Na zona 
sur da parcela represéntanse 
as formacións dominadas por 
árbores do xénero Quercus 
(carballos, cerquiños, sobreiras, 
carballo albar) e outras forma-
cións de frondosas autóctonas 
como os teixedais, os faiais e os 
bidueirais; na zona central, ro-
deando un rego, represéntanse 
as formacións de ribeira máis 
características da Galiza, onde 
destacan os freixos, ameneiros 
e chopos; na zona norte encón-
transe especies propias dos 
bosques de montaña europeos, 
como abetos e piñeiros; na zona 
máis próxima á estrada plan-
táronse abeleiras, pradairos e 

Frecha de dirección na Ruta do Xabriña (PR-G 119)

Fento real 
(Osmunda regalis), 
moi abundante no río 
Xabriña

A custodia do territorio

A custodia do territorio é o 
conxunto de estratexias ou téc-
nicas xurídicas a través das ca-
les se implica ás persoas propie-
tarias e usuarias do territorio na 
conservación e uso dos valores 
e recursos naturais, culturais e 
paisaxísticos. Na Galiza, a Lei 
42/2007, do 13 de decembro, 
do patrimonio natural e da bio-
diversidade, define as entida-
des de custodia como organi-
zacións públicas ou privadas, 
sen ánimo de lucro, que levan 

a cabo iniciativas que inclúen a 
realización de acordos de custo-
dia do territorio para a conser-
vación do patrimonio natural e 
da biodiversidade. As diversas 
entidades galegas de custodia 
manteñen na actualidade máis 
de 200 acordos deste tipo. Por 
veces, os acordos celébranse 
entre entidades de custodia e 
comunidades de montes veci-
ñais, mentres noutras ocasións 
son as propias comunidades de 
montes as que exercen como 
entidades de custodia.

do Xabriña”, un itinerario de 18 
km centrado no río Xabriña e 
os seus afluentes, homologa-
do en 2010 pola Federación 
Galega de Montañismo. Nos 
últimos anos a comunidade 
creou seis variantes novas da 
ruta que suman máis de 8 km, 
acondicionou a área recrea-
tiva do Roupeiro e restaurou 
dous muíños que se encontran 
no itinerario, o muíño da Ponte 
e o muíño de Paquito, agora 
en funcionamento. A comuni-
dade tamén creou un Centro 

de Interpretación da Ceraría 
(FAVUM) para poñer en va-
lor o proceso de elaboración 
da cera amarela no lagar, a 
técnica de branqueo no cura-
doiro e o modo de fabricación 
das candeas e exvotos. Estas 
accións fixeron merecedora 
á comunidade do Premio Río 
Tea á defensa do medio am-
biente, outorgado por ADEN-
CO en 2016, e o 1.ª Premio do 
GDR Terra e Auga ao mellor 
dinamizador rural en 2019.

Dispoñíbel en:  https://documentacionmontegalego.xunta.gal/gl/documentos/carpeta-ficha-do-monte-veci
Dispoñíbel en:  https://documentacionmontegalego.xunta.gal/gl/documentos/carpeta-ficha-do-monte-veci
Dispoñíbel en:  https://documentacionmontegalego.xunta.gal/gl/documentos/carpeta-ficha-do-monte-veci
https://montesparanhos.com/
https://www.instagram.com/rutaxabrinha/

